
Takaesadhane ki Pacase ki Ngudradrekadhane
ki tahunyakanenga ki Siisiw

takaaungane nay ki Siisiw Tayvange Siisiw Kukay ku ahunyakane ku

Ngudradreadrekadhane ku Siisiw (vaga ki
Twaumase).

Saka 1988 ka caili ki 12 ka dramare si saka
7 ka vai, ikay kiwkay Takaw #TEI#ZEr, amani ku

tamapapelaelane ki Ngudradrekay kekay si Twalay kwini la pakundringi ki labukusi si

ladindusi ki Ngudradrekay ku ahunyakane ku

Sinyake (Baavane ka Siisiw), la kinkiw ku lrika
arakayyane ku pacase, si karathudu ku arakay kay
Rumazi, la sudralru ki bukusi ka Kaynwane ku
adarepane ku Ngudradrekadhane ku sapacasane,
la kaamani kikay arakaykay kikay
sukucawcapunganane ka vaga kaykameane.

Twalay ki 1988 pakela ki 1999 ka caili
taramangeale si vaeva ku caili, ala patulrepenge si
ikaynga kikay swakiwkadhane ka pacase ka
Rumazi.

Ku paralubu amani kikay swa Siisiw Kukay
(EEEERE/\E) ku wabulru ku tapangimiamiane
madu luhunyakane patwalay ki Lawtiatiane ka
vaga si pacase GRfCHE#EA); ai saka auaungunga,
singikay kudra ki lakiapuaungane ku tadulruane
ini, takudrele ki Gurike, ki Dridripungane, ki
Amiriariakane, ki Ngubabuculane, si ki
Ladrumane.

Samaka hunyakenga kikay tay 27 ka hungu
ki Sinyake, la mwanga ki waciwsa kudra ki

nihunyakanenga ki lakiapuaungane, si dawlu ki

drumane ka kiwha, kay Ziunlrikay, Tinsiwkiw,
Ansukunicikay, kela kipaelre kikay Irika
arakayyane lini makanaelre; asiluiyane,
lupangukay ki Siisiw Kukay Irimaka kitarumara
ka mathariri ka nipacengecengane ka
nikarathudane ka Siisiw, ai, law amani sa kai
sarathingale kikay Rumazi, la kai kirimu sidrama
kela turamuru kipawlre.

Pakelanga kikay ki pacungucungulu nay kay
Sidrumane ka Siisiw si patulrepengenga nay
hunyake si ciwsawsanga, la kaika wakela
turamuru; ai makalithi nay ku asara
mutaluvaivadhane asara arakayyane ki
Ngudradrekay, laka makakalra ku
ngikakamaninga nay, taku pakay ki amani ku
paralubu babaai nayyane ku paysu, kikay twalay
kiwkay Hanku Yungle Kiwkay (wababaai ku
kudrulu ku paysu ki Amirika pidmare), tatara

tulrepenge luka 2011 ka caili ki 6 kadramare amia

ku takarathudane; ai, kikay ki Sidrumane ka
Siisiw, kai nay kiavaganga ki swa Siisiw Kukay,
asiluiyane, kai palrayngi baai ku saka aungane, la
kakathanenga kay swa Hanku kiwkay.

Lrika arakay nay ku 23 ka caili ala
ngiesadhane kikay tinukucingalrane ka pacase ka
vaga ki Twaumase, maelanenga ki pakiasamula
ka bukusi ka FE{EEIEHHAD si kiwkay ini, ki
labaibay, si lalake ini, lapakaelre ku niake lini
pasikay kikay ki Iripaakabalrithi ki niake si bunka

si apapacasane nay ka Ngudradrekay.

paluludane ki pacase

Makalra turamuru ku takaesadhane,
paluludane, ku tabulruane nayyane ka nakadrua
ku pacase ka Ngudradrekay.

Ngukay ki bunka, yakay ku pacase nay,
aiyai, amani kikay wapacase ki laimay, kiangatu,
kilrenege, ki kinaumasane, ai, kaika amani ku
kapacasane ki swakawmasane, adravane kakalra
ku kakuakudhane, kai maka wathingale ku
badhabadha, saikaynga kikay rumaziane
lalridulrunga nay arakay pelaela ku
takidredemane, ku gathimi, ku abake nay ka
Ngudradrekay, saniange kikay ngwakay ki
bengelray ka bariangalay, makalra ku mammua ki
takidredremane ki Siisiw.

Kay ngwakay ki sabulruane ki tamugakuane
kibuubulru, la thingalenga kay bibibilrili si
tarudraudrange arakay kay pacase mabulrubulru.
Lri arutakalra ku wathingale dreele ki pacase, si
silrigu, si kawriva, si papacase ku lasipisipi ini,
ku kikandundu ini, ku laabuubulru, Iri arusuadraw
ku maca ki aulru si masiasirae palraelra kay
kaumasane, pakithingale ku takatharirane, si

Irigilane ki Ngudradrekay.

Ngukay ki takisusuane, laka maadraadraw
ku takipaakabalrithane nay, ka natwalrisilrisi ki
mialri la sia twaumase, ludrelanga kay ki vaga ki
Twaumase, Iri kiarake ku takisusuane nay, si
ngukakay ki tengatengane ka sabulruane ka lrika
takitualravane sanaka minzuku, ka cekel, ka
bunka.

Kikay tahunyakane kay Siisiw, amani kudra
tamadradreelane, tamathathingalane,
tamakakawrivane ki bunka si pacase ki
tarakibecenge si tarapawbudu ka madadaili ku
cekel si tasingikayyane lini. Lumalrane paelre ku
kabavane si budusiw lritara ikay ku
takamaelanane ku tasangumanemanane; ai luka
Irigili ku arakay lri paedhale ku palrealrebane ku
takidredremane, takibulruane, ku tapapacasane,
ku takisusuane luka biibilrili, Irika
palralrawthunga masasangialalay kikay pakaesay
tuthariri ki laumaumase, si lrigu, si makitu

sukubunga ki Twaumase.

